
ni papo a vazey do apiya vehan

no kakwa pa a mamaring so kanen do apiya vehan am.aro o vazey do
madagdag, manonoton, manedted so alibangbang, a ka pangazow, a ka limot
no asa ka vahey a koman, a ka peyvaci da no mahakey, no mahep am,
meykaryag sira do makarang, ori o vazey do apiya vehan no kakwa pa.

sicyaikwaya am, yamyan so ya vayo a vazey do ya teyhesa ka ili, ta no
ya mateyka o ya mamaring so kanen do apiya vehan am, da ni papo o ya
meynenenet a meyyawawat kano ya mangaod do tatala kano peykavangan,
no yaro o tao am, da palwasen o cinedkeran a ya da pacinanaoan no
malalavayo a mangaod, no ya tatasa am, sira mangey o mavakes a ya
mineynara do da ka pangaod.

no ya mangaod do tatala am, yamyan so yasa ka rarakeh a yamnanao so
malalavayo a tao, no matahep do karakwan no awa am, makongo so anjin o
amvyey so kataotao, o tatala am, ya omned no atow, a kangey no rarakeh a
somakey a ka sapsap na jya a komaod rana so tatala a mangid.

no ya meynenenet o ya meyyawawat am sira aro o kanakan a
meyvatvatek a ya mangey meyyawawat, yaro o malalavayo a ya macinanao

a ya mangaod do tatala.

0 mavakes am, da pey tahatahahen o da ni rotongan a. kanekanen do
pongso,a ya da ka lovot so kanen a da ipakan so kadwanlili, kano dehdeh,
ori 0 ya ni makeyras do apiya vehan a vazey.

0 tao do pongso a mahakey am, masanib sira mangahahap do karakoan
no awa, am ya mablis rana sicyaikwaya ta yaro o tao a yamangey do ilaod a
ya meyveyvazey, na tongahengahephepi no icicirawat no tao a
yamangahahap ori 0 ya papoan, so yavayo a vazey no yapiya vehan.

0 da papoan so yavayo a vazey do apiya vehan am, pacinanaoan da no
malalavayo a mangaod do tatala.

0 yani papo a vayo a vazey do apiya vehan am, da peytahatahahen no
mavakes o da nirotongan da nidengdeng a iyakan, ya amyan so ya
meyyawawat a kanakan kano malalavayo kano nimablis rana so ngaran, o
mavakes am, ya mangey mineynara do da ka pangaod, a da pakatengan do

zikzikna no mahakey a ya mangahahap do karakoan no awa.

